
Þann 10. maí staðfestu forstjóri LSH og framkvæmdastjóri fjármálasviðs ársreikning LSH 
fyrir árið 2018

Heildarvelta Landspítala nam 74,2 milljarði að meðtalinni veltu vegna S merktra lyfja sem 
notuð eru á Landspítala en greidd af Sjúkratryggingum Íslands. Heildarvelta spítalans jókst 
um 6,1 milljarð sem jafngildir 8,9%.

Fjárheimildir og rekstrartekjur ársins námu samtals 70,9 milljörðum króna og rekstrargjöld 
72,3 milljörðum að teknu tilliti til fjármagnsliða. Á milli áranna 2017 og 2018 hækkuðu 
rekstrargjöld spítalans um 10,7% og fjárheimildir, að meðtöldum rekstartekjum, um 8,4 %. 
Halli á rekstri Landspítalans var því 1,4 milljarður króna. 

Hækkun fjárheimilda og rekstrartekna skýrist af auknu rekstarumfangi og auknum 
verkefnum sem spítalanum hafa verið falin en stærsta einstaka skýringin á þessari hækkun 
eru verðbætur fjárlaga en þær námu 2,1 milljarði eða 3,2% prósentum. Launagjöld eru 
langstærsti kostnaðarliðurinn, eða ríflega 76% af heildargjöldum. Rekstrargjöld önnur en 
laun, eru um 24% heildargjalda og hafa hækkað um 5,8% milli ára eða um 943 milljónir 
króna  Nánar er fjallað um rekstrartekjur og launagjöld hér á eftir  króna. Nánar er fjallað um rekstrartekjur og launagjöld hér á eftir. 

Rekstartekjur lækka um 156 milljónir eða sem nemur 1,8%.
Helsta skýringin á þessari lækkun rekstartekna er að verkefni s.s. Útskriftardeild aldraðra á 
Landakoti sem áður voru fjármögnuð með rekstartekjum eru nú fjármögnuð með 
fjárheimild á fjárlögum. Þá hefur nýtt greiðsluþátttökukerfi sjúklinga dregið úr 
rekstartekjum spítalans en á móti hafa fjárheimildir hækkað.

Launagjöld hækkuðu á milli ára um 5,4 milljarða eða sem nemur 11,3%. Dagvinnulaun 
hækkuðu um 2,7 milljarða eða sem nemur 10,1%. Þar hefur áhrif fjölgun greiddra ársverka 
um 3,6%. 

Kostnaður vegna yfirvinnu hækkar um 16,1% eða talsvert meira en nemur launahækkunum 
enda hefur breytileg yfirvinna aukist talsvert frá fyrra ári. enda hefur breytileg yfirvinna aukist talsvert frá fyrra ári. 

Gengisþróun hefur mikil áhrif á lyf og kostnað við sérgreindrar vöru, eins og t.d. íhluti á 
skurðstofum og fleira.  

Aukin kostnaður vegna þjónustukaupa er t.d. aukin yfirsetukostnaður vegna sjúklinga, 
aukinn viðgerðakostnaður og kostnaður vegna þjónustu við lækningatæki í kjölfar aukinna 
tækjakaupa síðustu ára. tækjakaupa síðustu ára. 

Rétt erð að taka fram að liðurinn Lyf á þessari glæru er kostnaður við lyf sem gefin eru á 
spítalanum en Lyf skv. lyfseðli eru lyf sem seld eru úr apóteki spítalans og hækka 
rekstartekjur spítalans í samræmi við aukinn kostnað hér.

Varanlegir fastafjármunir og óefnislegar eignir hækka um 867 milljónir en um er að ræða 
eignfærð tæki og búnað. Þá hækka eignaverk vegna fjasteigna um 1.316 milljónir en um er 
að ræða það sem stundum hefur verið kallað meirihátta viðhald. Samtals eru þessir liðir að 
hækka um tæpa 2,2 milljarða. Þessi framsetning leiðir af nýju lögunum um opinber fjármál.

Höfuðstóll spítalans var neikvæður um 1,9 milljarða í árslok 2018 en það er 1,2 milljörðum 
lakari staða en í árslok 2017. Rekstrarhalli spítalans á árinu nam 1,4 milljörðum eins og áður 
hefur komið fram en á móti þeirri hallatölu komu leiðréttingarfærslur vegna fyrri ára sem 
námu ríflega 200 milljónum.

Þá hækkuðu frestuð framlög og tekjur til fjárfestinga um 2,5 milljarða en um er að ræða 
breytingu sem leiðir af nýjum lögum um opinber fjármál þar sem framlög til fjárfestinga eru 
færð í efnahagsreikning.

